Nafarroako Parlamentuko Mahaiak, 2016ko maiatzaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Teresa Sáez Barrao andreak aurkeztutako gaurkotasun handiko galdera, Nafarroako Unibertsitatea Klinikarekiko esparru-akordioa berritzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko maiatzaren 23an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Teresa Sáez Barrao andreak, Legebiltzarreko Erregelamenduan ezarritakoaren babesean, gaurkotasun handiko honako galdera hau aurkezten du, Nafarroako Gobernuak 2016ko maiatzaren 26ko Osoko Bilkuran ahoz erantzun dezan. · 

Nafarroako Unibertsitatea Klinikarekiko esparru-akordioa berritzearen gaineko azken informazioari jarraikiz, aldatu al da, eta nola, itun horren xede zehatza, oraingoarekin alderatuta? Zer iraupen izanen du itun horrek, eta zer bide erabiliko dira jarraipena eta kontrola egiteko? 2013an onetsitako foru legea nola betearazteko asmoa du, Nafarroako Ospitalegunean transplanteak egiten hasteko lau urteko epea zehazten duena? 

Iruñean, 2016ko maiatzaren 20an 

Foru parlamentaria: Teresa Sáez Barrao 

